
O SAMAÍN
Samaín, palabra gaélica, 
non significa máis que fin 
do verán, principio do 
inverno. Na antiga cultura 
céltica o tempo de Samaín, 
especialmente a noite do 
31 de outubro ao 1 e 
novembro, era o período 
máis importante do ano. 
Eran datas claves para se 
reunir nos camposantos, 
comer o ritual e comunal 
porco de samaín e 
concelebrar as farradas 
festeiras dos guerreiros. 
Era a noite máis perigosa 
do ano: as portas do 
outromundo abríanse 
nesas horas e as ánimas 
eran quen de vir visitar 
este mundo e aos seus 
moradores: tantas veces 
para render contas 
inacabadas.

Para afastar dos seus 
castros as perigosas 
ánimas defuntas e 
errantes adoitaban poñer 
no alto das muradas, ou 
encastradas nas paredes, 
as caveiras iluminadas dos 
inimigos mortos en 
campaña.

 De aquí, dos ritos e 
crenzas célticas ao 
redor da caveira, vén a 
tradición europea de 
facer caliveras na 
cortiza dos melóns, ou 
cabazos, ou 
calabazotes. Tradición 
que, grazas ás 
investigacións do 
profesor galego Lopez 
Loureiro, sabemos que 
se estende por toda a 
antiga xeografía céltica 
europea e 
concretamente para o 
caso de España, por 
todas as zonas con 

presencia do elemento 
céltico ben 
documentado. En 
Galiza atopámola en 
toda a súa xeografía, 
non faltando esta 
tradición en ningunha 
das súas bisbarras e 
aportando un folclore 
similar aínda que 
dándolles nomes 
diferentes: calacús 
polas Rías Baixas, 
caveiras de melón en 
Cedeira, calabazotes 
en Ortigueira, 
colondros en 
Ourense...

DISFRÁZATE PARA FESTEXAR O NOSO 
SAMAÍN E TRAE O TEU CABAZO!

IES SAN PAIO

O magosto realizábase 
tradicionalmente o 1º de 
novembro, día de Tódolos 
Santos, se ben en Ourense, 
por maduraren máis tarde 
as castañas, atrasouse ata o 
día 11, san Martiño. Na 
actualidade celébrase en 
calquera data comprendida 
entre a segunda quincena 
de outubro e a primeira de 
novembro, converténdose 
na festa do outono por 
excelencia, e incorpóranse 
diversos alimentos, coma 
chourizos e outros produtos 
elaborados nas matanzas 
do porco coincidentes con 
estas datas. Tampouco 
adoitan faltar as sardiñas 
asadas.

O magosto celebrábase 
tradicionalmente nun claro 
do mesmo souto, 
comezando a primeira hora 
da tarde coa recollida de 
leña e castañas. Facíase 
unha ou varias fogueiras 
con paus e frouma para 
conseguir brasas dabondo 

para asar as castañas; 
outras veces era na eira 
ou nun rueiro amplo, 
cos vellos na cociña da 
casa e os mozos na rúa. 
Era costume que as 
mozas trouxeran as 
castañas e os mozos o 
viño; noutros casos os 
mozos achegaban todo e 
as mozas ían 
convidadas. Aínda que 
había que picar (ou 
sinalar) as castañas 
antes de botalas nas 
brasas, non faltaba quen 
botaba algunha enteira, 
para que estoupase na 
cara de quen as andaba 
a remexer, cousa que os 
participantes 
celebraban lanzando 
aturuxos. Por fin, no 
remate da festa, os máis 
rapaces xogaban a 
tisnarse coas mans 
cheas de feluxe mentres 
que mozos e adultos 
cantaban e bailaban, 
nalgúns casos saltando 
sobre os restos da 
fogueira.

E REMATAREMOS CUN MAGOSTO

 ANOTADE

MÉRCORES 

31/10/2012

NA 5ª E 6º HORA

 CON DISFRAZ

CON XOGOS

CON CASTAÑAS

 CON MÚSICA

 CON PREMIOS

CON BO HUMOR

CON- PAÑÍA

PARA NON ESQUECER
Traede os vosos disfraces, 
acicaládevos no 2º recreo e 
participade no Concurso de 
disfraces.

Non esquezades traer as vosas 
cabazas e xuntarvos con amigos e 
amigas a elaborar ao Mellor 
Cabazo do IES gañando 
suculentos premios.

Tamén podedes traer o cabazo 
feito da casa.

E... PREMIO AO MÁIS 
ENFELUXADO

Importantísimo: Traede bo humor e pasarémolo moi ben todos 
xuntos!

